
auf alle Weine*–

*ausgenommen Schaumweine und Bordeaux Primeurs 2010. Solange Vorrat. Nicht mit Gutscheinen, Bons und Rabatten bei Neueröffnungen und Weinmessen kumulierbar.

Freitag, 7. Dezember 2012

auch auf bestehende Aktionspreise!
Gültig in allen Denner Verkaufsstellen und

unter www.denner-wineshop.ch

auf alle Weine*–
20%

auch auf bestehende Aktionspreise!
Gültig in allen Denner Verkaufsstellen und

unter www.denner-wineshop.ch

reclama

Il viadi privlus da Tigrin
Nov cudesch d’uffants

■ (lr) La Lia Rumantscha preschenta
ses pli nov cudesch «Il viadi privlus da
Tigrin». En questa istorgia raquinta
l’autura HeikeWiechmann d’in giattin
che tschertga in bun dachasa. Il cu-
desch sa drizza ad uffants dal stgalim
bass ed è cumparì en sursilvan, valla-
der e rumantsch grischun.Tigrin è ven-
tiraivel! Finalmain ha el chattà in dacha-
sa.Ma il giattin s’accorscha svelt: sia nova
patruna na chapescha nagin spass cura
ch’el fa lumparias u tschiffa mieurs. En
questa chasa na vul Tigrin betg star pli
ditg! El profita da l’emprima chaschun
per scappar.Ma la vita sin via è dira. Nua
duai Tigrin durmir, tge duai el magliar?
E co sa defenda in giat cunter gronds
chauns nairs? Per Tigrin cumenza in via-
di aventurus…
L’autura Heike Wiechmann raquinta

en sia istorgia d’amicizias d’animals e co
ch’il giattin Tigrin chatta finalmain in

bun dachasa. Forsa sa l’istorgia era sensi-
bilisar per mussar tge ponderaziuns
ch’ins stuess far avant che sa decider per
in animal.

Il cudesch po vegnir cumprà per il pretsch da
13 francs tar la Lia Rumantscha
(telefon 081 258 32 22, www.liarumantscha.ch)
u tar tut las librarias che vendan cudeschs ru-
mantschs.
Autura: Heike Wiechmann
Illustraziuns: da l’autura
Cudesch illustrà, en colur, 60 paginas A5

Il frontispizi da
«Il viadi privlus da Tigrin». MAD

■ SAGOGN

Hans Peter Casutt candidescha
(anr/abc) Gliendisgis, ils 17 da decem-
ber ha liug a Sagogn la radunonza da
preventiv e cun quella caschun han ils
da Sagogn puspei da s’occupar cun
elecziuns. Ina dallas tractandas ch’ei in-
dicada sigl invit alla radunonza pertuc-
ca l’elecziun dil president communal.
Dapi igl 1. da fenadur d’uonn ei quei
post vacans ed ellas treis radunonzas
che han giu liug dapi lu eis ei buca reus-
siu d’anflar in candidat che surpren il
presidi. En connex culla radunonza
communala dils 20 da november have-
va il vicepresident Josef Flepp denton
fatg allusiun ch’ins sappi presentar a ca-
schun dalla proxima radunonza in can-
didat. Quei para ussa dad esser il cass.
Hans Peter Casutt ch’ei dapi treis onns
e miez commember dalla suprastonza
communala ha annunziau ier ch’el stet-

ti a disposiziun sco candidat. En sia
communicaziun renda el attent als
puncts che motiveschan el da far quei
pass. Sia finamira seigi da sviluppar vi-
navon la vischnaunca da Sagogn, da
definir las finamiras e da transponer
quellas ella pratica. Buc empermi-
schuns, mobein prestaziuns stettien
per el davontier. En sia communica-
ziun dat Hans Peter Casutt medema-
mein clars signals a favur d’ina collabo-
raziun futura culla vischnaunca vischi-
nonta da Schluein. El favorisescha vi-
tier la pusseivladad d’involver els dis-
cuors la fusiun dallas vischnauncas da
Laax e Falera. «Sche nies Sagogn duei
restar ina vischnaunca attractiva egl
avegnir, duvrein nus allianzas», scriva
Hans Peter Casutt en sia communica-
ziun.

PLED RUMANTSCH 2012
– Avais vus creà in nov pled rumantsch?
– Vegnan voss uffants a chasa cun pleds rumantschs che vus avais anc mai udì?
– Avais vus inventà in nov pled per explitgar als collegas tge ch’in iPad è?

Inoltrai il pled rumantsch che ha fatschentà, occupà u vilentà il pli fitg durant il 2012.

Mia proposta per il «Pled rumantsch 2012»:

Motivaziun/funtauna:

Num:
Prenum:
Adressa:
NP, lieu:
E-Mail:

Propostas per il pled rumantsch 2012 (singul pled u cumbinaziun da pleds) incl.
motivaziun/funtauna pon vegnir inoltradas fin il 10 da december 2012 sin la pagina d’internet
WWW.RTR.CH,
cun il talun respectiv en La Quotidiana.

ubain cun posta a l’adressa:

«Pled rumantsch 2012»; c/o Radiotelevisiun Svizra Rumantscha; Via da Masans 2; 7002 Cuira

Davart la concurrenza na vegn manada nagina correspundenza.
La via legala è exclusa.

